Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Maiorga Ramírez Erro jaunak egindako galderaren erantzuna, industrialdeetan ezartzeko eta kokagune egokia aurkitzeko laguntza jaso duten enpresei buruzkoa, Foru Diputazioak emana. Galdera argitaratu zen 2014ko maiatzaren 9ko 63. Nafarroako Parlamentuko Aldizkari Ofizialean.

Iruñean, 2014ko ekainaren 5ean

Lehendakaria: Alberto Catalán Higueras

ERANTZUNA

Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du enpresen sustapenaren eta dinamizazioaren arloan 2013an garatutako eta legegintzaldiaren amaierara arte garatuko diren neurriei buruz (8-14/PES-0099). Hona Nafarroako Gobernuko Ekonomia, Ogasun, Industria eta Enpleguko kontseilariaren erantzuna:

1. Honako enpresei lagundu zaie: Elipe Logística y Servicios S.L., lurzati baten azpiegiturak haren beharretara egokituz, etorkizunean bertan ezar dadin, eta Rugui Brights, Galarren.

2. Enpresa horiei laguntzeko erabili den zenbateko ekonomikoa 23.525,65 eurokoa da, eta azalpena, berriz, Montes del Cierzo industrialdean azpiegiturak egiteko obrak eta exekuzioaren zuzendaritza, Elipe Logística y Servicios, S.L.ren lurzatia egokitzeko.

3. Industrialdeetako azpiegiturak hobetzeko erabili den inbertsioa, bertan enpresak ezarri ahal daitezen, 23.525,65 eurokoa da.

4. Honako lanak egin dira enpresa-inbertsio prozesuei lotutako administrazio-prozesuetan enpresei laguntzeko:

– Elipe Logística y Servicios, S.L., Tuteran.

– Congelados Ariza, Buñuelen.

– Rugui Brights, Galarren (jarduera sailkatuen espedientea izapidetzen ari da)

– Logisiete, Vianan (jarduera sailkatuen espedientea izapidetzen ari da)

– UVESA, Tuteran (foru erkidegoaren intereseko proiektuaren deklarazioa)

– Emausko Trapuketariak (foru erkidegoaren intereseko proiektuaren deklarazioa)

– Hermanos Cirauqui (foru erkidegoaren intereseko proiektuaren deklarazioa)

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2014ko maiatzaren 30ean

Ekonomia, Ogasun, Industria eta Enpleguko kontseilaria: Lourdes Goicoechea Zubelzu

